
GOUVÈNÈ CUOMO LANSE INISYATIV DLO POTAB NAN TOUT ETA 

 
Gouvènè a anonse kreyasyon yon ekip repons rapid dlo potab, e lap pwopoze 

premye règleman pou etablisman mulch 
 

Gouvènè a anonse tou tès nan panach Northrop Grumman ak etid konplè sou dlo 
anbatè nan Long Island  

 
 Gouvènè Andrew M. Cuomo jodia te anonse yon seri insyativ agresif dlo potab pou 
pwoteje alafwa sante piblik la ak anviwonman an. Gouvènè a ap kreye yon Ekip Repons 
Rapid bon jan kalite dlo nan tout eta ki chaje pou idantifye ak devlope plan pou adrese 
preyokipasyon enpòtan kontaminasyon dlo potab, ansanm avèk lòt pwoblèm ki gen 
rapò avèk sifas dlo ak dlo anbatè. Gouvènè a ap pwopoze tou règleman nan tout eta 
nan jou kap vini yo pou règlemante etablisman kap trete mulch yo pou ranfòse kontwòl 
epi konsève resous natirèl yo.  
 
Anplis de aksyon sa yo nan tout eta, Gouvènè a te anonse jodia ke eta te kòmanse 
teste echantiyon ki soti nan panach Northrop Grumman sou Long Island. Eta ap fè 
patenarya tou avèk U.S. Geological Survey pou fè yon sondaj konplè dlo anbatè pou 
asire ke dlo potab Long Island la pwoteje epi li jere komsadwa. 
 
“Chak Nouyòkè gen yon dwa fondamantal pou bon jan kalite dlo potab,” te deklare 
Gouvènè Cuomo. “Dlo se yon resous ki pa gen pri ki egzije piwo nivo pwoteksyon, e 
mwen fyè pou m kontinye eritaj administrasyon sa pou kanpe pou anviwonman an. Nap 
pran etap agresif ak pwo-aktif pou asire ke kominote yo pwòp ak ansante toupatou nan 
eta – alafwa pou rezidan aktyèl ak pou jenerasyon kap vini yo.” 
 
Inisyativ ki te anonse jodia souliye anba, e li disponib nan prezantasyon PowerPoint 
Gouvènè a, ki disponib la.  
 
Ekip Repons Rapid Kalite Dlo  
 
Nouvo Ekip Repons Rapid Kalite Dlo Gouvènè a dirije pou devlope pwogram kalite dlo 
ki pi enpòtan nan peyi a epi prepare yon plan daksyon konplè pou imedyatman adrese 
pwoblèm sou kalite dlo ki te ka soulve pa minisipalite ak sitwayen konsène yo, takle 
pwblèm yo ki klase apati kontaminan règlemante aktyèl yo, tankou plon, pou rive a 
kontaminan kap parèt, tankou asid pèfliyoroktanoyik (PFOA). Plan daksyon an ap gen 
ladan rekòmandasyon pou ranfòse dlo potab ki egziste nan eta, dlo anbatè ak pwogram 

pwoteksyon sifas dlo. Ekip la ap revize epi entegre pi bon syans ki disponib e li ka gen 
ladan nouvo revizyon standa pou aktyèlman kontaminan ki derèglemante yo, amelyore 
tès ak kontwole sistèm dlo potab, enkli pwi prive, ak opsyon bon jan kalite tretman dlo 
potab.  
 
Komisyonè Depatman Konsèvasyon Anviwonman Basil Seggos ak Komisyonè 
Depatman Sante Dr. Howard Zucker ap ko-prezide Ekip la, sa ki pral gen ladan Sekretè 
Deta Agrikilti ak Mache, Biwo Sèvis Jeneral, Divizyon Sekirite Teritwa ak Sèvis pou 
Ijans ak Homes and Community Renewal, Prezidan Komisyon Sèvis Piblik, Prezidan 
Empire State Development Corporation ak Prezidan ak PDG Environmental Facilities 
Corporation. 
 
Piblikasyon Règleman pou Bay pwoteksyon a endistri yo ki relye a posib 
Kontaminasyon Dlo Anbatè a  
 
Endistri mulch la enpòtan nan ekonomi lokal ak anviwonman nan kominote yo toupatou 
nan eta, men li aktyèlman derèglemante tou, men ekoulman l ka mete andanje rezèv 
dlo lokal yo. Sou demann Gouvènè a, semèn pwochen, Depatman Konsèvasyon 
Anviwonman ap pwopoze yon plan pou kòmantè piblik pou etablisman mulch yo 
ogmante kontwòl epi bay plis garanti. Règleman ki pwopoze a ap egzije etablisman yo 
pou etabli plan jesyon ekoulman dlo pou pwoteje dlo anbatè a epi mete restriksyon sou 
gwosè ak depo pil yo pou redwi risk dife, odè ak pousyè. Anplis, règleman yo ap egzije 
kontwòl pwi yo nan kèk etablisman pou asire ke dlo anbatè a pa kontamine. 
 
An konsiltasyon avèk Depatman Sèvis Sante Konte Suffolk, DEC ap revize lokal konpòs 
ak mulch nan Long Island pou detèmine si pa gen pwoblèm nan kalite dlo a ki egziste 
nan fonskyonman etablisman sa yo epi devlope aksyon remedyasyon apwopriye si 
nesesè.  
 
Modèl Panach Northrop Grumman  
 
Jodia Depatman Konsèvasyon Anviwonman te kolekte premye echantiyon ki soti nan 
sis pwi siveyans nan panach Northrop Grumman e li te ba yo yon espesyalis laboratwa 
pou fè yon analiz mediko-legal ajou. Spesyalman, tès sa ap detèmine etandi 
toksifikasyon dioxane nan panach la, sa ki te itilize nan manifakti avyon. Analiz izotopik 
ki otman spesyalize sa ap pèmèt espesyalis enjenyè yo nan eta ansanm avèk jeyològ 
yo pou mete enprent nan sous oswa sous kontaminasyon panach nan dlo anbatè a pou 
enfòme strateji remedyasyon an. Tès eta ap elaji kòm garanti e yap pataje rezilta yo 
avèk Distri Dlo Massapequa ansanm avèk lòt distri dlo yo opli vit ke yo vin disponib. 
Echantiyon yo te posib apre ke eta te mande Northrop Grumman ak U.S. Navy pou 
louvri aksè a pwi siveyans yo kidonk yo te ka jwenn echantiyon. 
 
Etid Konplè Dlo Anbatè pou Long Island 
 
Nan fason pou plis pwoteje resous dlo anbatè nan Long Island, Gouvènè a ap dirije $6 
milylon pou etidye jesyon efikas resous limite sa. Etid la, sa ki pral fèt an patenarya 

avèk U.S. Geological Survey ak Konte Nassau ak Suffolk, ap egzamine entrizyon dlo 
sale, konsekans sifas dlo, transpò kontaminan ak randman dirab. Rezilta a ap yon 
modèl ekoulman dlo anbatè, standa entènasyonal pou konprann epi jere enpak dlo 
anbatè. 
 
Komisyonè pa Entèrim Depatman Konsèvasyon Anviwonman Basil Seggos te 
deklare: “Gouvènè Cuomo te yon fwa ankò demontre lidèchip nasyonal li sou 
anviwonman ak sante piblik. Mwen pa ka tann pou m ko-dirije nouvo ekip la avèk 
Komisyonè Zucker epi devlope solisyon pou amelyore kalite dlo potab, sifas ak anbatè 
nan New York. Kòm Depatman an ap atake globalman menas kalite dlo ki soti nan 
polisyon azòt nan Long Island ak odela, nou pral ogmante efò nou nan travay avèk pi 
gwo espesyalis yo pou asire sante piblik ak anviwonman pwoteje plènman kont lòt 
kontaminan yo ki gen orijin flotan.”  
 
Komisyonè Depatman Sante Dr. Howard Zucker te deklare: “Bay bon jan kalite dlo 
potab fè pati nan fondasyon pou pwoteje sante piblik la. Plan Gouvènè Cuomo pou 
amelyore kalite dlo toupatou nan eta ap ede powteje sante ak byennèt tout Nouyòkè yo 
nan rasanble ajans yo ansanm, egzamine dènye teknoloji syans ak devlope pi bon 
règleman pou konsève rezèv dlo nou an.”  
 
Lidè Majorite Sena John J. Flanagan te deklare: “Nou beni nan Eta New York ak nan 
Long Island dèske nou gen disponibilite bon jan kalite dlo potab, men nou egalman 
geyen yon responsabilite pou pwoteje l. Nan fen jounen an, anyen pa pi enpòtan pou 
Nouyòkè yo ansanm avèk fanmi yo akoz lè ke nap respire ak dlo ke nap bwè. Se poutèt 
sa mwen kontan paske eta ap pran direksyon pou asire ke nou gen yon mekanis anplas 
pou reponn rapidman ak efikasman lè pwoblèm yo soulve kidonk dlo nou an pwòp ak 
ansekirite, e li dirab pou pwochen jenerasyon yo. Mwen remèsye Gouvènè a ak kòlèg 
mwen yo nan Sena ansanm avèk Asanble a - patikilyèman Senatè Ken LaValle ak 
Senatè Carl Marcellino - pou travay ak atansyon nan pwoblèm kalite lavi enpòtan sa.” 
 
Manm Asanble Steve Englebright te deklare: “Kreye yon ajanda pou pwoteje kalite 
sous dlo nan Long Island se bon nouvèl - non sèlman pou sante Nouyòkè yo - men pou 
anviwonman egalman. Gouvènè Cuomo travay pou asire ke chak Nouyòkè gen aksè a 
bon kalite dlo pwòp, ki ansekirite se yon temwayaj sou angajman sante piblik nan tout 
eta. Enplemantasyon yon Ekip Repons Rapid Kalite Dlo se yon fason pwo-aktif pou 
pwoteje anviwonman kont kontaminasyon danejre dlo epi kenbe dlo potab Nouyòkè yo 
pwòp ak ansekirite. Mwen aplodi angajman Gouvènè a pou sante ak sekirite Nouyòkè 
yo.  
 
Manm Asanble Michelle Schimel te deklare: "Jodia Gouvènè Cuomo ak Eta NY te 
lanse kanpay pou pwoteje dlo potab nan Long Island pou jenerasyon kap vini yo. Etid 
$6 milyon dlo anbatè ki pwopoze a kap fèt pa USGS ap kondwi syans an règleman– e 
sa se mwayen ki pi efikas pou elabore règleman." 
 
Egzekitif Konte Suffolk Steve Bellone te deklare: “Li enperatif ke nou tout travay 
ansanm nan nivo lokal, eta ak federal pou pwoteje sante piblik. Aksyon ke Gouvènè 

Cuomo te anonse jodia ap demontre san ekivòk ke New York ap pran aksyon pwo-aktif 
pou pa sèlman reponn a standa sa, men pou reyèlman elve etanda sou pwoteksyon 
kalite dlo. Ansanm avèk eta, nap pran tout etap pou règlemante epi adrese polisyon 
anviwonmantal kèlkeswa lè li rive, e finalamn asire bon jan kalite dlo potab pou tout 
rezidan Long Island yo.” 
 
Egzekitif Konte Nassau Ed Mangano te deklare: “Dlo pwòp se yon dwa fondamantal 
e mwen aplodi Gouvènè Cuomo paske li pran aksyon fonse sa pou asire ke New York 
kontinye dirije peyi a nan bay aksè a dlo pwòp ki san danje, dlo potab nan Long Island. 
Ansanm, nouvo aksyon sa yo ap asire ke kalite dlo New York non sèlman egzanplè, 
men se li ki pi bon nan peyi a.” 
 
Eric Goldstein, Avoka Prensipal pou Konsèy Defans Resous Natirèl, te deklare: 
"Chak Nouyòkè nan Long Island jiska Niagara Falls gen dwa a bon jan kalite dlo potab 
ki fyab. Nou akeyi aksyon Gouvènè. Cuomo ap anonse jodia, ki ta sipoze mennen nou 
pipre akonplisman pwomès sa pou rezidan yo nan eta." 
 
Marcia Bystryn, Prezidan Lig Konsèvasyon Votè New York te deklare: "Pwoblèm 
kalite dlo nan lespri tout moun nan tout eta apati Hoosick Falls pou rive a Bethpage ak 
nan tout bouk yo nan Long Island. Tout Nouyòkè merite dlo pwòp men rezoud pwoblèm 
presan sa ap mande yon konbinezon aksyon lokal, eta ak federal. Nou aplodi Gouvènè 
Cuomo paske li fè pati pa li a. Aksyon sa yo ap amelyore siyifikativmna tès, kontwòl, epi 
kondwi a jesyon ki pi dirab dlo anbatè nou an ak sistèm dlo potab la." 
 
Adrienne Esposito, Direktè Egzekitif Kanpay Sitwayen pou Anviwonman, te 
deklare: "Endividyèlman chak nan anons sa yo esansyèlman enpòtan. Kolektivman se 
yon apwòch olistik ak yon lòt strateji pou pwoteksyon ak dirabilite rezèv dlo nou an. 
Resous Dlo te neglije pandan twò lontan. Sa a vle di yon nouvo priyorizasyon de 
pwoteksyon dlo sa ki teribleman nesesè epi aksepte avèk kè kontan! Nan non 80,000 
manm nou yo nou rekonesan a Gouvènè Cuomo." 
 
Nancy Kelley, Direktè Egzekitif Konsèvasyon Lanati nan Long Island, te deklare: 
“Nature Conservancy aplodi Gouvènè Cuomo pou angajman kontinyèl li pou konsève 
dlo New York – youn nan resous ki pi enpòtan. Ekonomi Long Island, kalite lavi, sante 
piblik ak anviwonman endisosyableman relye a dlo nou an, ak yon etid konplè sou 
akwifè nou an ak menas pou kalite dlo ap pèmèt nou delvope sou travay ki ankou pou 
adrese polisyon azòt, epi devlope yon game solisyon konplè pou reyalize dirabilite pou 
pwochen jenerasyon yo. Nap rete tann pou n kontinye travay nou avèk gouvènman 
lokal, eta, ansanm avèk anpil lòt kolaboratè sou kesyon kalite dlo isit la nan Long Island 
ak toupatou nan New York.”  

